
Annotasiya. İngilis utopiya әdәbiyyatında qadınların yeri vә tәsvirindәn danışsaq, iki müәllifi qeyd 
etmәliyik – Margaret Kavendiş vә Sarah Skot. M.Kavendiş yaradıcılığı ilә yeni bir janrda yeni isti-
qamәt formalaşdırdı, elmi fantastik bәdii әdәbiyyatda qadın problemini tәsvir etdi. Sarah Skot isә 
hәm hәyatı, hәm dә yaradıcılığı ilә özünәmәxsus sәpkidә fәaliyyәt göstәrdi. 
Gender probleminin bәdii әdәbiyyatda fәrqli janrlarda, fәrqli bәdii vasitәlәrlә tәsviri verilmişdir. 
Mәsәlәnin utopiya әsәrlәrindә tәqdimatı isә ikili xüsusiyyәt daşıyır. Gender, xüsusilә, feminizm 
problemlәri öz-özlüyündә utopikdir, xәyalidir. Bәdii әdәbiyyat da әslindә xәyal dünyasıdır, lakin re-
allıqdan qidalanan, onu әks etdirәn dünyadır. Real hәyatda hәllinә nail ola bilmәdiyimiz vә ya mü-
zakirәsinә cәsarәt etmәdiyimiz bir çox mәsәlәlәr mәhz bәdii әdәbiyyatda daha xәtәrsiz şәkildә әksi-
ni tapır. Patriarxal bir cәmiyyәtdә fikir bildirmәyә cәsarәt etmiş yazıçılar üçün dә mәhz bu sәbәb-
dәn bәdii әdәbiyyat, xüsusilә utopiya әdәbiyyatı әn әlverişli vasitәlәrdәndir.  
“Alovlu dünya” sosial siyasi problemlәrin mәngәnәsindә sıxılan XVII әsr İngiltәrәsindә bir qadının 
heç kimdәn çәkinmәdәn idarә edә bilәcәyi bir dünya, xәyali dünya yaratmaq cәhdidir. Onun sәlәfi 
hesab edә bilәcәyimiz “Millenium zalı” isә xarakterinә görә dövrün әn inkişaf etmiş ölkәlәrindәn 
müәyyәn qәdәr fәrqlәnsә dә, eyni intensivlikdә problemlәrlә üzlәşәn İngiltәrәdә diqqәtdәn kәnarda 
qalan gender probleminә diqqәt yönәltmәk cәhdidir.  
Tәbii ki, bu zaman müәlliflәr öz dövrlәrinin ideoloji tәsirindәn uzaqlaşa bilmәzdi. Buna görә dә, hәr 
iki әsәri oxuyan zaman onların qәlәmә alındığı dövrü, müәlliflәrin tәsirlәndiyi ideologiya nәzәrә 
alınmalıdır. 

Abstract. Speaking about the place and depiction of women in English utopian literature we need 
to mention two authors – Margaret Cavendish and Sarah Scott. M. Cavendish created a new path in 
the new direction in her works, she described women problem in science fiction. Sarah Scott has 
unique activity both in her creative writings and in her life. Gender problem is described in different 
genres through different literary methods. However, its depiction in utopian fiction has an 
ambiguous character. Solutions of gender problems, especially feminism are often illusionary. 
Literature itself is the reflection of illusion too, but it is an illusion rooted in reality. The problems 
that cannot find a solution or cannot be discussed in the real world can be described in literary 
works directly or indirectly. Hence, for the writers who dare to join polemics in a patriarchal 
society, literature is the most convenient form of expression.  

“Blazing World” is a woman’s desire to create her own world, an illusionary world in the 17th 
century England that was struggling with social and political issues. Its predecessor, “Millennium 
Hall” is a desire to attract attention to the gender problem in England, a powerful country struggling 
with social and political issues that differed from the previous century for their character but not in 
density.  
Naturally, the authors could not avoid the influence of the ideology of the time. Therefore, while 
reading, it is important to bear in mind the time and ideology of the period in which the works were 
written. 
Keywords: utopia, woman, society, feminism, gender 

Giriş / Introduction 

 
Bәdii әdәbiyyatın yarandığı cәmiyyәtin icti-

mai – siyasi mühiti ilә әlaqәli şәkildә inkişafı 
danılmazdır. Bu mәnada bәdii әdәbiyyat hәm 
mövcud problemlәrә işıq tutur, onların hәlli 
yollarını bәdii şәkildә tәqdim edir, hәm dә baş 
verәn hadisәlәri izlәmәyә müәyyәn dәrәcәdә 
yardım edir. İstәnilәn dövrün әdәbiyyatını nә-
zәrdәn keçirdikdә, qadın problemini görmәk 
mümkündür. Lakin bu mәsәlә vә mәsәlәyә ya-
naşma dövrlәrә vә әsrlәrә görә fәrqlәnir. Yәni 
qadın mәsәlәsinin vә ya qadın varlığının tәqdi-
matı dövrlәrә vә üslublara görә dәyişir, fәrqlә-
nir. Başqa bir mәsәlә dә var ki, XX әsrә qәdәr 
qadın mәsәlәsi gender problemi adı altında tәd-

qiq olunmurdu. İdeoloji baxımdan "qadın mәsә-
lәsi" hәm dә özünün birölçülülüyünü itirib, 
müxtәlif yönlü olmuşdur. Әsas problem – ölkә-
nin inkişaf yolları cәmiyyәti bütünlükdә tәbәqә-
lәndirdiyi kimi, qadınlar arasında da ayrı-seçki-
liyә sәbәb olmuşdur [1, s.10]. XX әsrdәn sonra-
kı mәrhәlәlәrdә isә qadın mәsәlәlәri feminist 
tәdqiqatçıların vә daha sonra isә gender tәdqi-
qatçılarının obyektinә çevrilir. "Qadın mәsәlә-
si" qadınların cәmiyyәtdәki vәziyyәti, onların 
asılılıqdan azad olmaları proqramının әsaslan-
dırılmasını vә ictimai hәyatın bütün sahәlәrindә 
kişilәrlә eyni hüquqa nailolma yollarının dәrk 
edilmәsini nәzәrdә tutur [2, s.23]. 

 
Әsas hissә / Main Part 

 
Feminist utopiyası özündә bәdii әdәbiyyatın 

tәqdim etdiyi iki problemli anlayışı birlәşdirir. 
Feminizm dövrümüzdә әsas müzakirә olunan 
mәsәlәlәrdәn biri olub cәmiyyәtdә gender bәra-
bәrliyi mәsәlәsinә müxtәlif istiqamәtli yanaş-
malar tәqdim edir. Feminist düşüncә tәrzi ilkin 
olaraq, özünü publisistikada tapır, daha sonra 
isә nәzәriyyәlәrә keçid edir [3, s.35]. Xüsusilә, 
qadın bәrabәrsizliyinin tәbiәtini dәrk edәn fe-
minist müәlliflәr, Qәrb mәdәniyyәtinin bütöv-
lüklә patriarxal xarakterә malik olduğunu bildi-
rәrәk, cәmiyyәtdә kişilәrin dominant rol oyna-
dığını, qadınların isә sosial mühitdә “ikinci var-
lıq” vә ya “qeyri-varlıq” olaraq qәbul edildiyini 
tәsdiq etmәyә çalışırdılar [4, s.118]. Sosial tәh-
lilin yeni perspektivlәrini açaraq, patriarxal mә-

dәniyyәtin müxtәlif sahәlәrә tәzahürünü yeni-
dәn nәzәrdәn keçirmәyә başladılar.  

Utopiya isә hansısa mәnada yaxşı yer, prob-
lemsiz mәkan anlamına gәlir. İngilis әdәbiyya-
tında XVI әsrdәn başlayaraq yaranan utopiya 
әdәbiyyatı elә ilk dövrdәn qadın problemini dә 
әhatә edir. Bunun әn bariz nümunәsi Marqaret 
Kavendiş yaradıcılığıdır. Daha bir maraq doğu-
ran әsәr isә Sarah Skotun qәlәminin mәhsulu-
dur. Biz onların yaradıcılığından iki әsәri ilk fe-
minist utopiya әsәri olaraq tәhlil edirik. Bu 
әsәrlәrin ingilis әdәbiyyatında yeni bir istiqa-
mәt yaratdıqlarını desәk yanılmarıq.  

 “Alovlu dünya” ilk qadın utopiyası kimi 
Bәzәn bәdii әdәbiyyat әn xәtәrsiz ifadә vasi-

tәsidir, xüsusәn patriarxal bir cәmiyyәtdә fikir 
bildirmәyi seçmiş bir qadın yazıçı üçün. Yunan 

dilindә yaxşı yer mәnasını ifadә edәn “utopiya” 
isә bunun üçün әn uğurlu seçim hesab oluna bi-
lәr. XVII әsr İngiltәrәdә böyük әhәmiyyәtli si-
yasi proseslәrin getdiyi, ölkәnin tarixindә ilk vә 
son dәfә bir kralın edam edildiyi, vәtәndaş mü-
haribәsi, Kromvel hökumәti vә nәhayәt, monar-
xiyanın bәrpası ilә yaddaqalan bir dövrdür. Bu 
keşmәkeşli hadisәlәrin baş verdiyi dönәmdә ya-
şamış vә gedәn proseslәrlә birbaşa әlaqәsi olan 
Nyukasl hersoginiyası Marqaret Kavedniş döv-
rünün maraqlı vә yaddaqalan nümayәndәlәrin-
dәndir. M. Kavendiş birinci Çarlzın edamından 
sonra әri ilә birgә sürgündә qalmış vә yalnız 
monarxiyanın bәrpasından sonra vәtәninә qayı-
da bilmişdi. O, London kral cәmiyyәti iclasında 
iştirak edәn ilk qadındır. Fәlsәfi vә elmi yazıları 
ilә seçilәn M.Kavendiş elmi fantastik janrın da 
ilk nümayәndәlәrindәndir. Onun “Alovlu dün-
ya” (Blazing world 1666) әsәri bir qadın tәrә-
findәn qәlәmә alınmış ilk utopiya әsәri kimi dә 
qeyd oluna bilәr.  

Әsәr dәniz sәyahәti zamanı yolunu itirәrәk 
namәlum bir dünyaya aparılan vә o dünyanın 
imperatriçәsinә çevrilәn qadından bәhs edir. Bu 
dünyanın idarәçiliyini öz öhdәsinә götürәn qa-
dın hәr kәsi tәbii bacarığına görә vәzifәlәrә bö-
lәrәk elm, texnika, tәbiәt haqqında biliklәrә yi-
yәlәnir. Tәbii bacarıq deyәrkәn heç dә insanı 
nәzәrdә tutmuruq. Bu diyarda satirlәr, ayı 
adamlar, tülkü adamlar vә s. mәskunlaşıb. On-
ların hәr biri müәyyәn bir sahәdә bacarıqlıdır, 
“The bear-men were to be her experimental 
philosophers, the bird-men her astronomers, the 
fly-, worm- and fish-men her natural philosop-
hers, the ape-men her chemists, the satyrs her 
Galenic physicians, the fox-men her politicians, 
the spider- and lice-men her mathematicians, 
the jackdaw-, magpie- and parrot-men her ora-
tors and logicians, the giants her architects, 
etc.” – Ayı adamlar onun tәcrübә filosofları, 
quş adamlar onun astronomları, milçәk, qurd vә 
balıq adamlar tәbiәt filosofları, meymun adam-
lar kimyagәrlәri, satenlәr Galenik hәkimlәri, 
tülkü adamlar siyasәtçilәri, hörümçәk vә bit 
adamları onun riyaziyyatçıları, qarğalar, sağsa-
ğanlar vә tutuquşular onun natiqlәri vә mәntiq-
çilәri, nәhәnglәri, devler onun memarları vә s. 
[5]. Tәbii zәnginliyi, qiymәtli daş-qaşları ilә se-
çilәn bu diyarda hakimiyyәt monarxiyadır. Bu-

rada Kavendişin müasiri olduğu dövrdәki siyasi 
hadisәlәrә münasibәtini, mütlәq monarxiyanı әn 
düzgün idarәetmә forması hesab etdiyini görü-
rük.  

M.Kavendiş özünü dә әsәrin obrazlarından 
biri kimi tәsvir edir. İmperatriçә ruhların mәslә-
hәti ilә özünә kömәkçi kimi mәhz Nyukasl her-
soginiyasını seçir. Kavendişin әsәrindә insanın 
cismi vә ruhu arasında bölgü vardır vә cismdәn 
asılı olmadan ruh sәyahәt edә bilәr. Bu minval-
la sәyahәt edәn hersoginiya imperatriçә ilә pla-
tonik sevgili olur vә dünyanı sәyahәt edir. Çox 
keçmir ki, hersoginiya özü dә şәxsәn idarә edә 
bilәcәyi bir ölkә fәth etmәk arzusuna düşür. 
Onu bu fikirdәn daşındıran ruhlar bunun әvә-
zindә xәyali bir dünya qurmasının daha zәrәrsiz 
olacağını bildirir. Burada bir mәqama toxun-
maq istәrdik. Marqaret Kavendiş әsәrin әvvә-
lindә belә bir әsәr yazmasını bu cür izah edir, “I 
cannot be Henry the Fifth, or Charles the Se-
cond, yet I endeavour to be Margaret the First; 
and although I have neither power, time nor oc-
casion to conquer the world as Alexander and 
Caesar did; yet rather than not to be mistress of 
one, since Fortune and the Fates would give me 
none, I have made a world of my own: for 
which no body, I hope, will blame me, since it 
is in every one’s power to do the like” [5]. – 
Mәn Beşinci Henri, ya da İkinci Çarlz ola 
bilmәrәm, amma Birinci Margaret olmağa çalı-
şıram; baxmayaraq ki, İskәndәr vә Sezar kimi 
dünyanı fәth etmәyә nә gücüm, nә vaxtım, nә 
dә imkanım var; yenә dә birinin mәşuqәsi ol-
maqdansa, Bәxt vә Talenin mәnә heç birini ver-
mәyәcәyini bildiyim üçün öz dünyamı yarat-
dım; ümid edirәm ki, yaratdığım heç bir bәdәn 
mәni günahlandırmayacaq. 

Eynilә әsәrin qәhrәmanları da özlәrinin idarә 
edәcәyi xәyal dünyalarını qurmaqda azaddırlar. 
Bu dövrün qadına verdiyi yeganә azadlıq kimi 
qәbul oluna bilәr, qadın xәyal qurmaqda azad-
dır. Kavendişin utopik dünyada qadınlara hәsr 
etdiyi tәsvir dә maraqlıdır: “Truly, replied the 
Empress, I thought you had been either Jews, or 
Turks, because I never perceived any women in 
your congregations; but what is the reason, you 
bar them from your religious assemblies? It is 
not fit, said they, that men and women should 
be promiscuously together in time of religious 

worship; for their company hinders devotion, 
and makes many, instead of praying to God, di-
rect their devotion to their mistresses. But, as-
ked the Empress, have they no congregation of 
their own, to perform the duties of divine wors-
hip, as well as men? No, answered they: but 
they stay at home, and say their prayers by 
themselves in their closets. Then the Empress 
desired to know the reason why the priests and 
governors of their world were made eunuchs? 
They answered, to keep them from marriage: 
for women and children most commonly make 
disturbance both in church and state. But, said 
she, women and children have no employment 
in church or state. Tis true, answered they; but 
although they are not admitted to public emp-
loyments, yet are they so prevalent with their 
husbands and parents, that many times by their 
importunate persuasions, they cause as much, 
nay, more mischief secretly, than if they had 
the management of public affairs” [5].  

Göstәrilәn bu mәsәlәlәr әslindә müәllifin öz 
dövrünün qadınlarının cәmiyyәtdәki yeri vә 
mövqeyinә yanaşmasının ifadәsidir. Demәli, 
utopik bir dünya qursaq belә, qәbul olunmuş 
qaydalardan qurtula bilmәyәcәyik. Baxmayaraq 
ki, әsәrin qәhrәmanı bir qadındır, hәm dә müs-
tәsna gücә vә ağıla malik bir insandır, әsәrdә 
tәsvir olunan utopik cәmiyyәtdә dә qadınların 
mövqeyi fәrqli olaraq qalır. 

İngilis әdәbiyyatında feminoutopia 
İngiltәrәdә 1750-ci illәrin әvvәlindә qadınla-

rın bәdii müzakirәsi üçün tәşkil olunmuş bir ic-
ma fәaliyyәt göstәrirdi. Dövrü üçün yeni, inqi-
labi bir hәrәkәt olan müzakirәlәrdә qadınlarla 
yanaşı, kişilәr dә iştirak edә bilirdi. Bu, ingilis 
yazıçısı Sarah Skotun bacısının tәşkilatçıların-
dan olduğu “Bluestockings” cәmiyyәti idi. Sa-
rah Skot feminist bәdii tәnqidindә diqqәti cәlb 
etmiş müәlliflәrdәndir. Onun 1762-ci ildә işıq 

üzü görmüş “Millenium zalı” (Millenium Hall) 
romanı ilk feminist utopiyalarından hesab olu-
nur. Әsәrdә “The noble mansion...an assured 
asylum against every evil” [6] kimi tәqdim olu-
nan bir icma tәsvir edilir. Әsas ideya әxlaqi dә-
yәrlәr vә müәyyәn dәrәcәdә qadının tәhsili mә-
sәlәsidir. Әsәr qadının cәmiyyәtdәki mövqeyini 
şikәst durum kimi nәzәrdәn keçirir.  

Әsәrin әvvәlindә sәyahәtçi Corc Elison vә 
yol yoldaşı Lamont pis hava şәraiti üzündәn 
yolda qarşılarına çıxan bir icmada gecәlәmәli 
olur. Corc Elisonun qohumu xanım Maynard 
burada yaşayır vә digәr qadınlar haqqında mә-
lumat verir. Әsәr boyu bu icmanın tәsviri daxi-
lindә orada mәskunlaşmış qadınların hekayәsini 
dә oxuyuruq. Qadınlardan әlavә uşaqlar vә 
kimsәsiz yaşlılara da rast gәlirik. Uşaqlar adә-
tәn onları arzulamayan insanlardan götürülür, 
qocalar vә şikәstlәr dә eyni rәhmdilliklә qәbul 
edilir. Demәli, bu cәmiyyәt bir xeyriyyәçilik 
cәmiyyәtidir. Bu xeyriyyәçiliyә kişilәrin yeni-
dәn tәrbiyәsi dә daxildir. Belә ki, әsәrin sonuna 
doğru Lamont özü dә mәnәvi yüksәliş әldә edә-
rәk әsl xristian kimi üzәrinә düşәn vәzifәlәri 
dәrk etmiş olur. 

Müәllifin hәyatı da әsәrdә özünә yer tapmış-
dır. Obrazlardan biri olan Xanım Selvin yaşlı 
bir adamın tәrbiyәsindә böyümüşdür. Sarah 
Skot özü dә bәnzәr şәkildә ana babası K.Mid-
deltonun tәrbiyәsilә böyümüşdü. Digәr bir ob-
raz, xanım Morqan әsәrin müәllifi kimi uğursuz 
bir evlilik yaşamışdı vә әrindәn ayrılandan son-
ra әn yaxın sirdaşı xanım Manseldir. Qeyd edәk 
ki, Sarah Skot özü dә әri ilә ayrılaraq qadın yol-
daşlığını üstün tutmuş vә uzun müddәt xanım 
Barbara Montaqla yaxın münasibәt saxlamışdı. 
S.Skot әrindәn ayrıldıqdan sonra xanım Barba-
ra ilә bәrabәr, әsәrindә tәsvir etdiyi icmaya çox 
bәnzәr olan kasıb qadınlar üçün xeyriyyә cә-
miyyәti tәşkil etmişdi. 

  
Nәticә / Conclusion 

 
Әsәrdә haqqında söhbәt açılan obrazların, 

qadınların hәr biri qüsursuz әxlaqi keyfiyyәtlәri 
ilә seçilir. Onların avtobioqrafik hekayәlәri 
oxucuları cәmiyyәtin tәsviri daxilindә hәr üzv-
lәrinin dә hәyat hekayәsi ilә tanış edir.  

Qeyd edәk ki, әsәr patriarxal bir cәmiyyәtdә 
qәlәmә alınmışdır. Bu da onun mövcud vәziy-
yәti dәyişmәk arzusu ifadә etdiyini әks etdirir. 
Bu mәnada “Millenim Hall” özündәn әvvәl ya-
zılmış daha bir bәdii utopiyanın, Margaret Ka-
vendişin “Alovlu dünya” әsәrinin sәlәfidir. Bu-

nunla bәrabәr, әsәr dövrünün ideyalarından 
uzaq deyil. Obrazlar әsasәn lәyaqәt, fәdakarlıq 
vә dini etiqad kimi dövrün qadından tәlәb etdiyi 
әsas mәziyyәtlәrә sahibdirlәr.  

Belәliklә, Sarah Skotun tәsvir etdiyi ideal 
cәmiyyәt sırf qadınların tәsis vә idarә etdiyi bir 
cәmiyyәtdir. Bu mәnada onun utopiyasını femi-
noutopiya – qadınların yaşadığı yaxşı yer ad-

landırsaq, yanlış olmaz. S.Skotun yaşadığı 
dövrdә sosial problemlәrlә әhatә olunmuş bir 
cәmiyyәtdә qadın ikiqat tәzyiqә mәruz qalırdı 
vә yazıçı hәm bәdii yaradıcılığı, hәm dә şәxsi 
tәşәbbüsü vasitәsilә bu problemlәri müәyyәn 
dәrәcәdә, bildiyi şәkildә hәll etmәyә cәhd edir-
di. 

Резюме. Говоря о месте и изображении женщин в английской утопической литературе, 
необходимо упомянуть двух авторов – Маргарет Кавендиш и Сару Скотт. М.Кавендиш 
проложила новый путь в новом направлении в своем творчестве, она описала женскую 
проблему в научной фантастике. Сара Скотт ведет уникальную деятельность, как в 
творчестве, так и в жизни. 
Гендерная проблема описывается в разных жанрах, разными литературными методами. 
Однако её изображение в утопической литературе носит неоднозначный характер. Решения 
гендерных проблем, особенно феминизма, часто иллюзорны. Сама литература тоже является 
отражением иллюзии, но это иллюзия, коренящаяся в реальности. Проблемы, которые не 
могут найти решения или не могут быть обсуждены в реальном мире, могут быть прямо или 
косвенно описаны в литературных произведениях. Следовательно, для писателей, которые 
осмеливаются вступать в полемику в патриархальном обществе, литература является 
наиболее удобной формой выражения. 
«Пылающий мир» – это желание женщины создать свой собственный мир, иллюзорный мир 
в Англии 17-го века, которая боролась с социальными и политическими проблемами. Его 
предшественник, «Зал тысячелетия» – это желание привлечь внимание к гендерной проблеме 
в Англии, могущественной стране, которая борется с социальными и политическими 
проблемами, которые отличались от прошлого века своим характером, но не плотностью. 

Естественно, авторам не удалось избежать влияния идеологии того времени. Поэтому при 
чтении важно помнить о времени и идеологии того периода, в котором были написаны 
произведения. 
Ключевые слова: утопия, женщина, общество, феминизм, гендер 

